
PËRMBLEDHJE EKZEKUTIVE 

PROCEDURAT KRYESORE/ME NDIKIM TË MUAJIT

Mirëmbajtje e sistemit VMS
për Ministrinë e Bujqësisë

dhe Zhvillimit Rural

Mbrojtje lumore dhe rehabilitimi
i argjinaturave për DUK Fier

“Regjistrim Fillestar i Zonave
Kadastrale”, ndarë në 5 lote

AK përfituese

AK përfituese

AK përfituese

Agjencia Kombëtare e Shoqërisë
së Informacionit (AKSHI)

Drejtoria e Ujit dhe Kullimit Fier

Agjencia Shtetërore e Kadastrës

82,200,000.00 Lekë

458,054,256.17 Lekë

337,673,305.00 Lekë

Fondi limit

Fondi limit

Fondi limit

Kërkesa për prokurim
të procesuara 

Procedura
të shpallura

Autoritete
përfituese

Fonde
të prokuruara

97 17360 4,460,664,892 Lekë

Blerje pajisje mjekësore specifike 
për “QSUNT”, ndarë në dy lote:

Furnizim dhe vendosje pajisje 
mjekësore për institucionet 

shëndetësore

Ngritja e qendrës me sistemet 
Multiaplikative të Identifikimit 
Biometrik Të Personit (AMAIS) 
Qendrës së Furnizimit 
Materialo-Teknik-Mullet

Blerje pajisje/aparatura 
mjekësore për godinën e 
Korpusit Qendror (Urgjenca, 
Blloku Operator dhe Imazheria) 
për SUT, ndarë në lote.

AK përfituese

AK përfituese

AK përfituese

AK përfituese

Agjencia Kombëtare e Shoqërisë
së Informacionit (AKSHI)

Qendra Spitalore Universitare 
“Nënë Tereza” 

Ministria e Shëndetësisë
dhe Mirëqenies Sociale

Drejtoria e Përgjithshme
e Policisë së Shtetit

Spitali
Universitar i Traumës

313,553,600.00 Lekë

278,002,841.60 Lekë

223,600,000.00 Lekë

592,050,466.67 Lekë

Fondi limit

Fondi limit

Fondi limit

Fondi limit

B4 - Blerje barna për përdorim 
spitalor, ndarë në 43 lote - 

Marrëveshje Kuadër me disa 
operatorë ekonomik (një OE të 

vetëm të suksesshëm për sejcilin 
lot)- ku të gjitha kushtet janë të 
përcaktuara - me afat 24 muaj

Blerje Pajisje mobilierie për 
objektet arsimore e ndare në lote

Furnizim dhe Vendosje
të Pajisjeve për Laboratorin
e Fekondimit In-Vitro

Blerje e analizatorit hematologjik 
për laboratorin e kontrollit të 
cilësisë për QKTGJ dhe modernizimi 
i zinxhirit ftohës për QKTGJ dhe 
bankat e gjakut në Tiranë

AK përfituese

AK përfituese

AK përfituese

AK përfituese

Ministria e Shëndetësisë
dhe Mirëqenies Sociale

Ministria e Arsimit

Spitali Universitar Obstetrik 
Gjinekologjik “Mbretëresha 

Geraldinë”

Qendra Kombëtare e 
Transfuzionit të Gjakut

956,338,413.00 Lekë

322,849,643.90 Lekë

45,770,451.84 Lekë

75,209,000.00 Lekë

Fondi limit

Fondi limit

Fondi limit

Fondi limit

KATEGORITË E PROCEDURAVE TË PROKURIMIT

PERFORMANCA DHE NDIKIMI

KONKURRENCA DHE PJESËMARRJA

Treguesi Numri i Procedurave
të vlerësuara

Operatorë ekonomikë
pjesëmarrës

Rezultati

Marrëveshjet kuadër Procedura Joint ProcurementProcedurat me lote

Ndërtim

Mobilje
dhe orendi

Mbrojtje
lumore

Mallra
të tjerë

Kite Barna
mjekësorë

Pajisje
mjekësore

Mirëmbajtje Shërbime
të tjera

Mbikqyrje Filma për grafi Automjete

8

17 112 8

3

3 5661 452

134 275

12 18 6 9 3

129 36
Statusi

Treguesi Treguesi Treguesi

Të publikuara

Procedura
me lote

Marrëveshje
kuadër

Procedura
Joint

Procurment

Punë

Rezultati Rezultati Rezultati

Mall Shërbim

*Pamja e mëposhtme përmbledh ndarjen e procedurave sipas kodit CPV

ANKESAT DHE ANULIMET

PROCEDURA TË ANULUARA

Treguesi Numri DST Vlerësimi Pranim
i pjesshëm

Refuzim Vendim për 
shtyrje afati

Pa vendim

Procedura
me ankesa

10
për specifikime 
teknike dhe për 

kritere kualifikimi

32 ankesa
për/procedura

unike

11 pranim/
pranim

i pjesshëm22

32

16 5 0

AKTI I PROKURIMIT PUBLIK

7

Një hap i ri drejt thjeshtimit, digjitalizimit
dhe sigurisë së prokurimeve publike në Evropë

09 SHTATOR 2026 | 2026/0265 (COD)

Komisioni Europian ka publikuar Aktin e Prokurimit Publik, një propozim që synon të 
modernizojë kuadrin europian të prokurimeve publike dhe koncesioneve, duke sjellë më 
pak fragmentim, më shumë digjitalizim, konkurrencë të drejtë dhe fokus te cilësia, 
siguria dhe vlera për paranë publike.

7 drejtimet kryesore

Kuadër më i unifikuar

Konsolidimi i tre direktivave ekzistuese 
në një kuadër të vetëm për prokurimet 
dhe koncesionet.

Më pak burokraci

Thjeshtim i procedurave dhe reduktim 
i dokumentacionit për autoritetet dhe 
operatorët ekonomikë.

Prokurim më digjital

Më shumë ndërveprim ndërmjet siste-
meve kombëtare dhe një infrastrukturë 
dixhitale më e integruar europiane.

 Siguri dhe qëndrueshmëri

Më shumë vëmendje ndaj zinxhirëve 
të furnizimit, sigurisë kibernetike dhe 
infrastrukturës kritike.

Dimension europian

Mundësi për përdorimin e kritereve që favorizojnë përmbajtjen europiane në rrethana 
të caktuara, pa krijuar një rregull të përgjithshëm “Buy European”.

Më shumë cilësi, jo vetëm çmim

Fokus më i madh te cilësia dhe perfor-
manca, me peshë minimale të parashi-
kuar prej 30% për kriteret e cilësisë dhe 
50% për kontratat e punëve.

SME dhe integritet

Akses më i lehtë i SME-ve në tregjet 
ndërkufitare dhe forcim i transparencës, 
monitorimit dhe masave kundër korru-
psionit e konfliktit të interesit.

Çfarë do të thotë për Shqipërinë?

Për Shqipërinë, Public Procurement Act nuk sjell automatikisht një detyrim të me-
njëhershëm për zbatim, por përbën një sinjal të rëndësishëm për drejtimin e ardhshëm 
të acquis-it europian.

Si vend kandidat për anëtarësim në BE, Shqipëria do të duhet të vijojë përafrimin e 
sistemit të prokurimit publik me standardet europiane. Në këtë kuadër, Akti nënvizon 
drejtimet ku pritet të kërkohet progres i mëtejshëm: thjeshtimi i procedurave, digjitali-
zimi, cilësia, profesionalizimi, transparenca, siguria e zinxhirit të furnizimit dhe 
pjesëmarrja e SME-ve.

Në pak fjalë
Nga prokurimi i fokusuar te procedura dhe çmimi drejt një prokurimi më të thjeshtë, 
digjital, cilësor dhe strategjik.

Ndikimi i Aktit të Prokurimit Publik në Shqipëri

Histori suksesi

Gjatë muajit shtator 2026, nëpërmjet prokurimeve të OBP janë shënuar një sërë arritjesh 
të rëndësishme në drejtim të modernizimit të infrastrukturës publike, përmirësimit të 
shërbimeve shëndetësore, forcimit të sigurisë kufitare dhe ruajtjes së trashëgimisë 
kulturore.

1. Modernizimi i kontrollit kufitar në portet e Durrësit dhe Sarandës

Është nënshkruar kontrata me objekt “Instalimi i sistemit elektronik E-Gate për PKK Porti 
Durrës dhe PKK Porti Sarandë”.

Sistemi E-Gate përbën një hap të rëndësishëm në modernizimin e proceseve të 
kalimit kufitar në Republikën e Shqipërisë, duke mundësuar verifikimin elektronik dhe të 
autorizuar të udhëtarëve përmes teknologjive inteligjente të identifikimit biometrik.

Vendosja e pajisjeve E-Gate synon të:
• përshpejtojë procedurat e kalimit kufitar;
• përmirësojë përvojën e udhëtarëve;
• reduktojë ngarkesën operative të punonjësve të kufirit;
• rrisë sigurinë dhe efektivitetin e kontrollit të identitetit.

Projekti parashikon ndërtimin e një zgjidhjeje të re të përshtatur posaçërisht për pikat 
kufitare portuale, duke marrë në konsideratë flukset e udhëtarëve dhe kushtet specifike 
të operimit në porte. Zgjidhja mbështetet në përvojën e mëparshme të implementimit në 
Rinas, duke integruar teknologji të përditësuara dhe komponentë të rinj për identifikimin 
biometrik, menaxhimin e hyrje-daljeve dhe sigurinë operative.

2. Forcimi i kapaciteteve diagnostikuese në shërbimin e urgjencës

Është nënshkruar Marrëveshja Kuadër për procedurën me objekt “Blerje pajisje 
mjekësore CT Skanner për Shërbimin e Urgjencave Polivalente”, duke garantuar vijimin 
e furnizimit me një pajisje të rëndësishme diagnostikuese për shërbimin e urgjencës.

Disponueshmëria e kësaj pajisjeje kontribuon në:
• rritjen e kapaciteteve diagnostikuese;
• shkurtimin e kohës së vlerësimit të pacientëve;
• përmirësimin e procesit të diagnostikimit;
• ofrimin në kohë të trajtimit të nevojshëm.

3. Vijimi i furnizimit me barna për institucionet mjekësore

Gjatë muajit shtator janë nënshkruar Marrëveshje Kuadër për furnizimin me barna të 
institucioneve mjekësore, duke siguruar vijimësinë e furnizimit me një gamë të gjerë 
barnash dhe preparatesh të nevojshme për trajtimin e pacientëve.

Furnizimet përfshijnë barna për urgjencat mjekësore, trajtimin onkologjik, infeksionet, 
terapinë intensive, anestezinë, sëmundjet kardiovaskulare dhe neurologjike, si dhe 
preparate për trajtime specifike dhe mbështetëse.
Ndër principet aktive të përfshira në marrëveshje janë Adrenalina, Gemcitabine, 
Oxaliplatin, Bortezomib, Carboplatin, Trastuzumab, Paracetamol, Fluconazole, 
Azithromycin, Clopidogrel, Cefuroxime, Ampicillin, Teicoplanin, Liposomal Amphotericin 
B, Tigecycline, Moxifloxacin, Propofol, Piperacillin/Tazobactam, Vancomycin, Cefepime, 
Meropenem, Human Plasma Immunoglobulin, Human Albumin Serum, Enoxaparin, 
Eptacog Alfa, si dhe një sërë preparatesh të tjera.

Këto marrëveshje kontribuojnë në garantimin e vazhdimësisë së trajtimit dhe dispo-
nueshmërisë së barnave të nevojshme në institucionet shëndetësore.

4. Restaurimi dhe muzealizimi i Muzeut Historik Kombëtar

Është në proces nënshkrimi nga palët kontrata me objekt “Restaurimi, Rikonstruksioni 
dhe Muzealizmi i Muzeut Historik Kombëtar, Tiranë – Seksioni D”.

Projekti parashikon restaurimin, rikonstruksionin dhe muzealizimin e godinës së Muzeut 
Historik Kombëtar në Tiranë, duke synuar përmirësimin e kushteve të ruajtjes dhe 
ekspozimit të trashëgimisë kulturore.

Në kuadër të ndërhyrjes arkitekturore janë projektuar gjithashtu ambiente shtesë, 
me synim rritjen e aksesueshmërisë, funksionalitetit dhe atraktivitetit të muzeut për 
vizitorët.

5. Rikonstruksioni i Urgjencës së Spitalit Durrës

Është në proces nënshkrimi nga palët kontrata me objekt “Rikonstruksioni i Urgjencës 
për Spitalin Durrës”.

Projekti synon adresimin e problematikave të godinës ekzistuese, veçanërisht mungesën 
e organizimit funksional të hapësirave, kapacitetin e pamjaftueshëm për përballimin e 
fluksit të pacientëve dhe problematikat e elementeve fizike të godinës, si dyert, muret 
dhe dritaret.

Sipas projektit të propozuar, urgjenca do të ketë një hyrje kryesore, ku do të pozicionohen 
recepsioni dhe zona e triazhit, duke mundësuar orientimin e pacientëve drejt shërbimit 
përkatës.

Organizimi i ri parashikon akses të drejtpërdrejtë dhe të shpejtë për rastet urgjente, 
ndërsa pacientët do të klasifikohen sipas niveleve të urgjencës në kodin e gjelbër, të 
verdhë dhe të kuq, me një kapacitet total prej 28 shtretërish.

Gjithashtu, projekti përfshin organizimin e hapësirave për grafi, skaner, mamografi, 
eko dhe shërbime të tjera diagnostikuese, të cilat do të aksesohen përmes zonave të 
kontrolluara dhe me autorizim nga stafi.

Tiranë, 8 shtator 2026 Operatori i Blerjeve të Përqendruara (OBP) dhe Zyra e Kombeve 
të Bashkuara për Shërbimet e Projekteve (UNOPS) nënshkruan një marrëveshje 
bashkëpunimi që synon të modernizojë dhe të forcojë më tej mënyrën se si realizohen 
prokurimet publike në Shqipëri.

Marrëveshja parashikon zbatimin e një projekti gjashtëmujor të mbështetjes teknike, 
përmes të cilit ekspertiza ndërkombëtare e UNOPS do të vihet në funksion të forcimit të 
kapaciteteve institucionale të OBP-së, përmirësimit të mekanizmave të brendshëm dhe 
rritjes së performancës së proceseve të prokurimit.

Në fokus të bashkëpunimit do të jenë rritja e transparencës dhe efikasitetit, modernizimi 
i proceseve, forcimi i kapaciteteve të stafit dhe përafrimi i praktikave të prokurimit me 
standardet ndërkombëtare dhe praktikat më të mira.

Një komponent i rëndësishëm i këtij transformimi është edhe përdorimi më i gjerë i 
teknologjisë dhe Inteligjencës Artificiale në proceset e prokurimit publik.

Përmes teknologjisë, ekspertizës së specializuar dhe përmirësimit të proceseve, 
synohen procedura më të shpejta, më transparente dhe më efikase, reduktim i kostove 
dhe përdorim më i mirë i fondeve publike, në mënyrë që çdo para e shpenzuar të krijojë 
më shumë vlerë për qytetarët.

Ceremonia e nënshkrimit shënoi një hap të rëndësishëm në përpjekjet për 
modernizimin e prokurimit të përqendruar dhe forcimin e mëtejshëm të Operatorit të 
Blerjeve të Përqendruara.

Administratori i Operatorit të Blerjeve të Përqendruara Z. Jonaid Myzyri theksoi se ky 
bashkëpunim i mundëson OBP-së të integrojë praktikat më të mira ndërkombëtare në 
sistemet e saj, duke modernizuar proceset dhe duke garantuar menaxhimin e fondeve 
publike sipas standardeve më të larta të integritetit, transparencës dhe llogaridhënies.

Në fjalën e saj Ministrja e Ekonomisë dhe Inovaciocionit, Znj. Delina Ibrahimaj tha se 
marrëveshja do të ndihmojë OBP-në të përmirësojë proceset, të rrisë kapacitetet dhe 
të përdorë më shumë teknologjinë, përfshirë Inteligjencën Artificiale. “Kjo do të thotë 
prokurime më të shpejta dhe më transparente, më pak kosto dhe përdorim më të mirë 
të fondeve publike-që çdo lek i shpenzuar të sjellë më shumë vlerë për qytetarët. Hapi i 
radhës është integrimi i Inteligjencës Artificiale në proceset e prokurimit publik, me synimin 
që kjo të bëhet realitet brenda vjeshtës së vitit të ardhshëm.” theksoi Znj. Ibrahimaj.

UNOPS DHE OBP BASHKËPUNIM PËR MODERNIZIMIN
DHE FORCIMIN E PROKURIMIT TË PËRQENDRUAR NË SHQIPËRI 

Aktiviteti i muajit

“Prokurimi publik efektiv është thelbësor për institucione të forta dhe për të siguruar 
që burimet publike të ofrojnë shërbime cilësore për njerëzit”, tha Koordinatorja Rezidente 
e Kombeve të Bashkuara në Shqipëri, Znj. Ingrid Macdonald. “Përmes këtij partneriteti, 
UNOPS do të ofrojë ekspertizë ndërkombëtare për të mbështetur Operatorin e Blerjeve të 
Përqendruara në forcimin e kapacitetit dhe performancës institucionale, në përputhje 
me standardet ndërkombëtare dhe praktikat e mira. Kjo iniciativë është një hap i 
rëndësishëm drejt prokurimit publik më efektiv, transparent dhe të përgjegjshëm, duke 
mbështetur ofrimin më të mirë të shërbimeve publike dhe përparimin e vazhdueshëm 
të Shqipërisë në rrugën e saj të integrimit në Bashkimin Evropian.”

Znj. Sabine Kania, Drejtuese e Zyrës së UNOPS në Shqipëri dhe Kosovë, u shpreh:
“Kjo marrëveshje shënon një moment të rëndësishëm në bashkëpunimin tonë me 

Operatorin e Blerjeve të Përqendruara. Duke bashkuar përvojën globale të UNOPS në 
menaxhimin e projekteve dhe prokurimin me vizionin strategjik të OBP-së, po hedhim 
bazat për procese prokurimi më transparente dhe efikase, të cilat në fund do t’u 
shërbejnë më mirë qytetarëve të Shqipërisë.”

Ky partneritet përfaqëson një tjetër hap drejt një sistemi prokurimi më modern, digjital, 
transparent dhe të orientuar drejt rezultateve, duke kontribuar në përmirësimin e cilësisë 
dhe aksesueshmërisë së shërbimeve publike, zhvillimin e qëndrueshëm dhe afrimin e 
mëtejshëm të Shqipërisë me standardet evropiane.

Puna ka nisur!
Misioni i parë në terren, në kuadër të bashkëpunimit të ri mes UNOPS dhe Operatorit 

të Blerjeve të Përqendruara (OBP), tashmë ka nisur.

Ekspertët e UNOPS punojnë krah për krah me ekipin e OBP-së për të kuptuar më 
mirë proceset aktuale, për të shkëmbyer ekspertizë dhe për të identifikuar prioritetet për 
muajt në vijim. Misioni nisi me një takim të përbashkët mes ekspertëve dhe kolegëve të 
OBP-së, për të dakordësuar objektivat, qasjen dhe hapat e ardhshëm.

Ky është fillimi konkret i bashkëpunimit tonë për forcimin e kapaciteteve institucionale 
dhe mbështetjen e një prokurimi publik më efikas, transparent dhe modern në Shqipëri.

Më 10 shtator 2026, në Trier, Gjermani, OBP 
nënshkroi një marrëveshje bashkëpunimi 
me Akademinë e së Drejtës Evropiane (ERA), 
duke krijuar një kuadër të qëndrueshëm për 
zhvillimin profesional dhe rritjen e kapaciteteve 
të stafit të OBP-së.

Bashkëpunimi synon të identifikojë nevojat 
prioritare për trajnim dhe të zhvillojë programe 
të specializuara në fusha që lidhen me 
prokurimin publik evropian, legjislacionin dhe 
praktikën e BE-së, konkurrencën, ndihmën 
shtetërore dhe fusha të tjera të specializuara 
të prokurimit.

Marrëveshja krijon mundësi për zhvillimin e 
trajnimeve të dedikuara, në Shqipëri, në Trier apo 
online, duke mundësuar aksesin e ekspertëve 
të OBP-së në ekspertizën dhe praktikat më 
të mira evropiane. Ky bashkëpunim përbën 
një investim afatgjatë në profesionalizimin e 
stafit, transferimin e njohurive dhe përafrimin 
e praktikave të prokurimit të OBP-së me 
standardet e Bashkimit Evropian.

UNOPS DHE OBP - BASHKËPUNIMI HYN NË FAZËN E ZBATIMIT

MARRËVESHJE BASHKËPUNIMI ME AKADEMINË E SË DREJTËS EVROPIANE (ERA)

“Kursi për ligjin e prokurimit publik evropian” shërbeu që pjesëmarrësit të thellojnë 
njohuritë mbi parimet dhe kuadrin ligjor evropian të prokurimit publik, kriteret e 
përzgjedhjes dhe vlerësimit, procedurat e prokurimit, koncesionet, format e ankimit, 
prokurimin strategjik dhe praktikën gjyqësore përkatëse.

Një pjesë e rëndësishme e programit ishte vizita në Gjykatën e Drejtësisë të Bashkimit 
Evropian në Luksemburg, e cila krijoi mundësinë për t’u njohur më nga afër me rolin e 
saj në interpretimin dhe zbatimin e së drejtës.

Kjo përvojë kontribuon në forcimin e kapaciteteve profesionale të stafit të OBP-së dhe 
në përafrimin e mëtejshëm të praktikave të prokurimit publik me standardet evropiane.

Me sukses kemi përmbyllur deri tani trajnimet e dedikuara për përdorimin e platformës 
“prokurimet.obp.al” në Lezhë, Shkodër, Kukës dhe Gjirokastër, duke sjellë OBP-në më 
pranë autoriteteve kontraktore në qarqe.

Gjatë takimeve, pjesëmarrësit u njohën me funksio-
nalitetet e platformës dhe hapat praktikë për krijimin 
dhe administrimin e kërkesave për prokurim, ngarkimin 
e dokumentacionit, dërgimin elektronik të kërkesave 
dhe ndjekjen në kohë reale të statusit të tyre. Përmes 
demonstrimeve praktike, diskutimeve dhe shkëmbimit të 
drejtpërdrejtë me përfaqësuesit e institucioneve, synojmë 
të lehtësojmë përdorimin e platformës dhe të mbështesim 
një proces prokurimi më efikas, të standardizuar dhe 
transparent.

Rrugëtimi vazhdon! Në ditët në vijim, cikli i trajnimeve do 
të shtrihet edhe për qarqe të tjera të vendit, duke vijuar 
angazhimin tonë për të qenë pranë institucioneve në çdo 
hap të procesit.

ZYRTARËT E PROKURIMEVE TË OPERATORIT TË BLERJEVE TË PËRQENDRUARA 
TRAJNOHEN NGA AKADEMIA E SË DREJTËS EVROPIANE (ERA) NË TRIER, GJERMANI

OBP ZHVILLON TRAJNIMET NË QARQET E VENDIT

Praktika Gjyqësore në Prokurimin Publik

Çështja C-561/12 Nordecon dhe Ramboll Eesti
Nordecon AS, Ramboll Eesti AS kundër Rahandusministeerium
Vendim gjyqësor i datës 5 dhjetor 2012, nuk ka Opinion të Avokatit të Përgjithshëm

Kërkesë për një vendim paraprak

Specifikimet teknike

Pjesët kryesore të vendimit gjyqësor për qëllimet e kësaj teme janë:
Konteksti ligjor – e drejta e Bashkimit Evropian              Paragrafët 3-7
Konteksti ligjor – ligji grek                                                 Paragrafi 8-11
Faktet                                                                                   Paragrafët 12-25
Pyetjet që i janë drejtuar GJDBE-së                                  Paragrafi 26
Analiza dhe vendimi gjyqësor                                           Paragrafët 27-40

Referencat në paragrafët e mëposhtëm (në kllapa) janë të paragrafëve të 
vendimit gjyqësor.

Përmbledhje e fakteve (paragrafët 12-25)
Zyra e Autostradave të Estonisë nisi një procedurë me negocim me shpallje 

paraprake të njoftimit të kontratës. Kontrata ishte për planifikimin dhe ndërtimin 
e një seksioni të një autostrade. Specifikimet e tenderit lejonin dorëzimin e 
zgjidhjeve alternative, përveç ndërtimit të strukturave sipërfaqësore të një 
rruge kryesore, duke përfshirë rrugët hyrëse. Kontrata duhej t’i jepej ofertuesit 
që ofronte çmimin më të ulët. Çmimi ishte i vetmi kriter që u aplikua.

Sipas specifikimeve, rezervimi qendror i atij seksioni të rrugës do të ishte 13.5 
metra i gjerë nga shenja 26.6 kilometra deri tek shenja 32 kilometra. Ndërkohë 
që nga shenja 32 kilometra deri në shenjën 40 kilometra rruga duhej që të ishte 
gjashtë metra e gjerë.

U dorëzuan katër oferta. Oferta nga konsorciumi Nordecon u vlerësua si e 
pranueshme. Ajo ishte e pranueshme edhe pse oferta propozonte një rezervim 
qendror që ishte gjashtë metra i gjerë përgjatë gjithë gjatësisë së asaj pjese 
të rrugës.

Gjatë negociatave që pasuan dorëzimin e ofertave, Zyra e Autostradave i 
ftoi ofertuesit, përveç Nordecon, që të ndryshonin ofertat e tyre. Ata i ftuan 
këta ofertues që të ndryshonin gjerësinë e rezervimit qendror dhe të vendosnin 
gjerësinë gjashtë metra për të gjithë gjatësinë e seksionit të rrugës në fjalë. 
Ky specifikim i rishikuar ishte në përputhje me ofertën e marrë nga Nordecon. 
Ofertuesit e interesuar dorëzuan ofertat e tyre të rishikuara. Zyra e Autostradave 
mori dy vendime: i) ajo i deklaroi të gjitha ofertat të pranueshme, dhe ii) ajo 
pranoi ofertën e konsorciumit Lemminkäinen, e cila ishte më e ulëta në çmim.

Pas një ankese të bërë nga Nordecon, organi i shqyrtimit të ankesave i anuloi 
këto dy vendime dhe shqyrtoi realizimin e procedurës me negocim me shpallje 
paraprake të njoftimit të kontratës. Organi i shqyrtimit të ankesave u shpreh 
se negocimi i kryer nga autoriteti kontraktues në kontekstin e asaj procedure 
nuk kishte të bënte me kërkesat e përcaktuara në mënyrë të qartë dhe pa 
ekuivok në dokumentet e kontratës. Këto kërkesa përfshinin specifikimin lidhur 
me gjerësinë e rezervimit qendror.

Më pas Zyra e Autostradave hodhi poshtë ofertën e konsorciumit Lemminkäinen dhe 
pranoi ofertën e Nordecon, që ishte çmimi i dytë më i ulët.

Së fundi, e tërë procedura e prokurimit u anulua për arsye se i) autoriteti kontraktues në 
mënyrë të paligjshme kishte shpallur të pranueshme ofertën e konsorciumit Nordecon, 
dhe ii) negociatat e kryera nga autoriteti kontraktues nuk u lejoheshin.

Nordecon paraqiti ankesë kundër vendimit e anulimin në gjykatën e Estonisë. Gjykata 
vendosi të pezullonte procedurën e shqyrtimit dhe t’i drejtonte katër pyetje GjD-së. Këto 
pyetje kishin të bënin me interpretimin e Direktivës, në veçanti të nenit 30 (2) lidhur me 
procedurën me negocim me shpallje paraprake të njoftimit të kontratës.

E drejta e BE-së (paragrafët 3-7): Direktiva 2014/18, neni 1 (11) - Përcaktimi i procedurës 
me negocim; Neni 2 - Parimet e dhënies së kontratave publike; Neni 23 - specifikimet 
teknike; Neni 24 - variantet; Neni 30 - Rastet që justifikojnë përdorimin e procedurës me 
negocim me shpallje paraprake.

Ligji estonez (paragrafët 8-11): Përcaktimi i procedurës me negocim, aplikimi i 
varianteve, zhvillimi i procedurës me negocim

Vendimi gjyqësor (paragrafët 27-40): Mundësia e negociatave me një ofertues lidhur 
me një ofertë që nuk plotëson kërkesat e detyrueshme

Gjykata që bëri pyetjet, kërkoi nëse neni 30 (2) i Direktivës e lejonte apo jo autoritetin 
kontraktues të negocionte me ofertuesit lidhur me ofertat që nuk ishin në përputhje me 
kërkesat e detyrueshme të parashikuara në specifikimet teknike.

Gjykata estoneze i drejtoi tri pyetje të tjera GjD-së. Gjykata estoneze kërkoi vetëm 
përgjigjet e pyetjeve shtesë, nëse përgjigja për pyetjen e parë më sipër ishte pozitive. 
Në veçanti, organi i shqyrtimit të ankesave pyeti nëse:

• Neni 30 (2) e lejonte apo jo autoritetin kontraktues, gjatë negociatave dhe pasi 
ofertat ishin hapur, të ndryshoi kërkesat e detyrueshme të specifikimeve teknike, me 
kusht që objekti i kontratës të mos ndryshohej dhe se garantohej trajtimi i barabartë i 
të gjithë ofertuesve;

• Neni 30 (2) përjashtonte, pasi ofertat ishin hapur, ndryshimin e kërkesave të 
detyrueshme të specifikimeve teknike gjatë negociatave;

• Autoriteti kontraktues mund të pranonte një ofertë që, në fund të negociatave, nuk 
kishte përputhje me kërkesat e detyrueshme të specifikimeve teknike.

Gjykata estoneze i drejtoi tri pyetje të tjera GjD-së. Gjykata estoneze kërkoi vetëm 
përgjigjet e pyetjeve shtesë, nëse përgjigja për pyetjen e parë më sipër ishte pozitive. 
Në veçanti, organi i shqyrtimit të ankesave pyeti nëse:

• Neni 30 (2) e lejonte apo jo autoritetin kontraktues, gjatë negociatave dhe pasi 
ofertat ishin hapur, të ndryshoi kërkesat e detyrueshme të specifikimeve teknike, me 
kusht që objekti i kontratës të mos ndryshohej dhe se garantohej trajtimi i barabartë i 
të gjithë ofertuesve;

• Neni 30 (2) përjashtonte, pasi ofertat ishin hapur, ndryshimin e kërkesave të 
detyrueshme të specifikimeve teknike gjatë negociatave;

• Autoriteti kontraktues mund të pranonte një ofertë që, në fund të negociatave, nuk 
kishte përputhje me kërkesat e detyrueshme të specifikimeve teknike.



Duke iu referuar praktikës, GjD-ja deklaroi se detyrimi i transparencës kishte 
për qëllim të pengonte çdo rrezik të favorizimit apo arbitraritetit nga ana e 
autoritetit kontraktues. Në lidhje me zhvillimin e negociatave të mundshme, 
GjD-ja vërejti se autoriteti kontraktues kishte kompetencën për të negociuar në 
kuadër të një procedure me negocim. Megjithatë, autoriteti ishte ende i detyruar 
të siguronte pajtueshmërinë me kërkesat e detyrueshme të kontratës. Po të 
mos ishte kështu, atëherë parimi që autoritetet kontraktuese janë të detyruara 
të veprojnë në mënyrë transparente, do të shkelej, dhe qëllimi i transparencës 
së procedurës nuk mund të arrihej (paragrafi 37).

Përveç kësaj, pranimi i një oferte që nuk përputhet me kërkesat e detyrueshme, 
do të sfidonte qëllimin e vendosjes së kushteve të detyrueshme në ftesën për 
ofertë. Kjo do të thoshte se autoriteti kontraktues nuk kishte negociuar me të 
gjithë ofertuesit në një bazë të përbashkët. Kjo do të çonte në trajtimin jo të 
barabartë të operatorëve ekonomikë (paragrafi 38).

GjD-ja arriti në përfundimin se neni 30 (2) nuk e lejonte autoritetin kontraktues 
të negocionte ofertat që nuk ishin në përputhje me kërkesat e detyrueshme të 
parashikuara në specifikimet teknike.

Meqë përgjigja për pyetjen kryesore ishte negative, atëherë GjD-ja nuk iu 
përgjigj tri pyetjeve shtesë.

Vendimi (i perifrazuar)
Neni 30 (2) i Direktivës nuk e lejon autoritetin kontraktues të negociojë me 

ofertuesit në lidhje me ofertat që nuk plotësojnë kërkesat e detyrueshme të 
parashikuara në specifikimet teknike të kontratës.

